
O‘ZBEKISTON RESPUBLIKASI 
MAHALLIY BUDJET TIZIMINI 
MOLIYALASHTIRISH 
MASALALARI

Qo‘ldoshev Diyor O‘rol o‘g‘li
O‘zbekiston Respublikasi Bank-moliya akademiyasi
“Davlat moliyasi va xalqaro moliya” mutaxassisligi magistranti
ORCID: 0009-0008-6527-659X

Annotatsiya: Ushbu mаqоlаda O‘zbekiston Respublikasining budjet tizimi va unda mahalliy byudjet tizimini moliyalashtirish 
masalalari haqida so‘z boradi.

Kalit soʻzlar: Mahalliy budjet, budjet tushumlari, moliyaviy taqchillik, davlat budjeti, mahalliy budjetni rejalashtirish, 
moliyaviy mablag‘lar, moliya.

Abstract: This article refers to the budget system of the Republic of Uzbekistan and issues of financing the local budget 
system.

Key words: Local budget, budget revenues, financial deficit, state budget, local budget planning, finance, finance.

Аннотация: В данной статье говорится о бюджетной системе Республики Узбекистан и вопросах финансирования 
местной бюджетной системы.

Ключевые слова: Местный бюджет, доходы бюджета, финансовый дефицит, государственный бюджет, 
планирование местного бюджета, финансовые средства, финансы.

K I R I S H
Mahalliy budjetlar - davlat budjetining tegishli viloyat, tuman, shahar pul mablagʻlari jamgʻarmasini tashkil 

etuvchi bir qismi. Mahalliy budjetlarda daromadlar manbalari va ulardan tushumlar miqdori, shuningdek, moliya 
yili mobaynida aniq maqsadlar uchun ajratiladigan mablagʻlar sarfi yoʻnalishlari va miqdori nazarda tutiladi. 
Mahalliy budjetlarning daromadlari mahalliy soliqlar va yigʻimlar hamda toʻlovlardan tashkil topadi. Mahalliy 
budjetlarning mablagʻlari hududiy rivojlanishning moliyaviy manbalaridan biri hisoblanadi. Mahalliy budjetlar har 
bir mamlakat davlat budjetining ajralmas qismidir.

Oʻzbekiston Respublikasi hududida birinchi Mahalliy budjetlar dastlab Oʻrta Osiyoda Rossiya 
mustamlakachilik hukmronligi oʻrnatilganidan keyin shahar va viloyat budjetlari sifatida XIX-asrning 70-yillaridan 
shakllana boshladi. Keyinchalik uyezd budjetlari tuzildi. Bu budjetlarning hajmi aholining soni va ehtiyojlarini 
eʼtiborga olmay, chor Rossiyasining Turkiston general-gubernatorligi markaziy apparati amaldorlari tomonidan 
belgilanar va eng koʻp qismi boshqaruv, politsiya, sud organlariga sarflanardi.

Oʻzbekiston Respublikasida birinchi marta zamonaviy koʻrinishdagi Mahalliy budjetlar 1924–25 yillarda 
vujudga keldi. Oʻzbekiston Respublikasida Mahalliy budjetlarning daromad manbalari ichida qoʻshilgan qiymat 
soligʻi va aksiz soligʻidan normativlar boʻyicha ajratmalar yetakchi oʻrinni egallaydi. Bundan tashqari, resurslar 
soliqlari va boshqa soliqlar (suv resurslaridan foydalanganlik uchun soliq, ekologiya soligʻi, infratuzilmani 
rivojlantirish soligʻi va boshqalar) ham Mahalliy budjetlarni shakllantirishda qatnashadi.

Mahalliy budjetlar mablagʻlari hisobidan qonun hujjatlarida belgilangan tartibda fan, taʼlim, madaniyat, 
sogʻliqni saqlash, jismoniy tarbiya va sport, ijtimoiy taʼminot, mahalliy davlat hokimiyati organlari faoliyatini 
taʼminlash, budjet tashkilotlarini saqlash, iqtisodiyot tarmoqlarini rivojlantirishning maqsadli dasturlari va 
tadbirlarini amalga oshirish va boshqa moliyalashtiriladi.

Mahalliy budjetlarni tuzish, shakllantirish, harajatlarni moliyalashtirish masalalari Oʻzbekiston 
Respublikasining 2000-yil 14-dekabrda kabul qilingan “Budjet tizimi toʻgʻrisida” qonuniga muvofiq amalga 
oshiriladi [1].

M A V Z U G A  O Y D  A D A B I Y O T L A R  S H A R H I
Rossiyalik iqtisodchilardan Yu.А. Vlasovaning fikriga ko‘ra “Mahalliy budjetlarning daromadli salohiyati 

davlat-xususiy sheriklikni yanada faolroq amalga oshirishni, soliq imtiyozlarini joriy etish va byurokratik 
jarayonlarni tezlashtirish va soddalashtirish orqali biznes yuritishni iloji boricha osonlashtirishni, noishlab 
chiqarish xarajatlari ulushini kamaytirishni va ishlab chiqarish xarajatlarini ko‘paytirishni talab qiladi. Natijada 
mintaqadagi budjet siyosati samaradorligining oshishiga olib keladi. Mahalliy budjetlarning daromad salohiyatini 
oshirish bo‘yicha kompleks qaror uzoq muddatli istiqbolda butun mintaqa iqtisodiyoti uchun kuchli ijobiy taʼsir 
ko‘rsatadi” [2].

А. Seleznev, N. Dotsenkolarning fikriga ko‘ra “mahalliy budjetlarning real moliyalashtirish taqchilligi 
muammosi bilan bog‘liq holda mahalliy budjetlar daromadlarini shakllantirish tizimi - muhim makroiqtisodiy 
vazifa”[3], deb hisoblaydilar.

O.V. Serebryakova taʼkidlaganidek, “Hududlarni moliyaviy taʼminlash mahalliy o‘zini - o‘zi boshqarish 
tizimini isloh qilishning eng qiyin va dolzarb masalalaridan biri” [4], deb taʼkidlaydi. 

Ko‘pchilik olimlar tomonidan investitsion yoki budjet salohiyati sifatida talqin etiladigan “mahalliy budjetlarning 
daromad potentsiali”, uning elementlari va ular orasidagi munosabatlar mohiyatining yagona kontseptual 
apparati yo‘qligi, uning shakllanishi, faoliyat ko‘rsatishi hamda rivojlanish jarayonlarini murakkablashtiradi.

Shuni taʼkidlash kerakki, “daromad”, “moliyaviy” va “investitsion” potentsiallar mustaqil toifalar bo‘lib, ular 
kirish elementlari, taʼsir qilish mexanizmi va boshqalar bilan farq qiladi. Shu bilan birga ular maʼlum darajada 
bir - biriga mos keladi, yaʼni investitsion salohiyati qisman moliyaviy va moliyaviy salohiyat investitsiyalar 
uchun ajratilgan resurslarning bir qismidir. Rossiyalik iqtisodchi, professor O.Suxarev barcha darajadagi budjet 
daromadlari manbalarini tubdan o‘zgartirish, budjet mexanizmini rag‘batlantirishga yo‘naltirilgan xarajatlarni 
samarali faoliyat natijalarni joriy etish tizimini ilgari suradi [5].

T A D Q I Q O T  M E T O D O L O G I YA S I
Maqolada mahalliy budjet tizimini moliyalashtirish masalalari yo‘lida budjet daromadlari va xarajatlari, 

respublikamizdagi mahalliy budjet taqsimlash ko‘rsatkichlari, ma’lumotlari asosida o‘rganishlar tahlil qilingan.

T A H L I L  V A  N A T I J A L A R
O‘zbekiston Respublikasi Budjet kodeksining 52-moddasida respublikamizda mahalliy budjetlarining 

daromadlarini shakllantirish tartibi va ularning daromad manbaini ikki guruhga bo‘lgan. Unda birinchi guruh 
biriktirilgan manbalar tizimi bo‘lsa, ikkinchisi umumdavlat soliqlaridan ma’lum normativlar asosida mahalliy 
budjetlar moliyaviy mablag‘lariga bo‘lgan ehtiyojni qondirish maqsadida ularga qoldiriladigan soliq turlari 
ro‘yxatini belgilab qo‘yilgan. Ya’ni, foyda solig‘i, jismoniy shaxslardan olinadigan daromad solig‘i, aksiz solig‘i, 
qurilish materiallari bo‘yicha yer qa’ridan foydalanganlik uchun soliq tashqari aksiz solig‘i, QQS kabilar ma’lum 
bir normativlar bo‘yicha mahalliy budjetlar ixtiyorida qoldirilishi ko‘rsatilgan. 

Bundan tashqari mahalliy budjetlarga biriktirilgan yig‘imlar sifatida yuridik va jismoniy shaxslardan hamda 
chet ellik yuridik, jismoniy shaxslardan kelib tushgan qaytarilmaslik xususiyatiga ega bo‘lgan moliyaviy 
mablag‘lar, avtotransport vositalarini sotib olganlik uchun yig‘im hamda O‘zbekiston Respublikasi hududiga 
vaqtinchalik olib kirganlik uchun maxsus yig‘imlar ham undirish belgilanganki, ular mahalliy budjetlarning 
biriktirilgan yig‘imlariga kiradi. Shuningdek, boshqa daromadlar deb nomlangan bir guruh moliyaviy manbalar 
ham borki, ular jumlasiga quyidagilarni keltirish mumkin: “Qoraqalpog‘iston Respublikasi budjetiga, viloyatlar va 
Toshkent shahar mahalliy budjetlariga yo‘naltiriladigan davlat daromadiga o‘tkazilgan mol-mulkni realizatsiya 
qilishdan tushgan tushumlar, belgilangan normativlar bo‘yicha davlat aktivlarini joylashtirishdan, foydalanishga 
berishdan va sotishdan olingan daromadlar, davlat bojlari, yig‘imlar, tovon pullari va jarima sanksiyalari, egasiz 
mol-mulkni, meros huquqi bo‘yicha davlat ixtiyoriga o‘tgan mol-mulkni, huquq bo‘yicha davlat daromadiga 
o‘tkazilishi lozim bo‘lgan xazinalarni realizatsiya qilishdan tushgan tushumlar mahalliy davlat hokimiyati 
organlarining ulushi bo‘yicha dividendlar (daromadlar) va qonunchilikka muvofiq boshqa daromadlar kirad [6].

1-jadval. Qoraqalpog‘iston Respublikasi budjetining, viloyatlar hamda Toshkent shahar mahalliy budjetlarining 
daromadlari3 (mlrd so‘m) 1-jadval [7].

Ma’lumki, O‘zbekiston Respublikasida tartibga soluvchi soliqlar orqali mahalliy budjetlarni moliyaviy 
mablag‘larga bo‘lgan ehtiyojlarini ta’minlashda har yili mahalliy budjetlarning daromadlari va xarajatlarining 
prognozlaridan kelib chiqib aniqlanadi. Shu boisdan Qoraqalpog‘iston Respublikasi budjetining, viloyatlar 
hamda Toshkent shahar mahalliy budjetlarining daromadlarining tahlilini amalga oshiradigan bo‘lsak, yuqorida 
keltirilgan 1 - jadvaldan ko‘rish mumkinki, mahalliy budjetlar daromadlari 2022 - yil 79 226,9 mlrd so‘m bo‘lgan 
bo‘lsa, 2024 - yilda uning hajmi qariyib 2 barobarga kamaygan 58 060,1 mlrd so‘m bo‘lgan. Daromadlar hajmida 
aytish kerakki, bu yerda ayrim trasfert to‘lovlar masalan, tamaki, alkogol mahsulotlari, mobil aloqa xizmatlari 
uchun aksiz solig‘i transfertlari bu ko‘rsatkichlarda inobatga olmagan.

2-jadval. Qoraqalpog‘iston Respublikasi budjetining, viloyatlar hamda Toshkent shahar mahalliy budjetlarining 
xarajatlari tahlili4 (mlrd so‘m) 2-jadval [7].

Ushbu keltirilgan 2-jadvaldan ko‘rish mumkinki, mahalliy budjetlar daromadlari bilan xarajatlari o‘rtasida 
farqlar mavjud bo‘ladi. Bu xarajatlarda mahalliy budjetlar hisobidan so‘ndiriladigan davlat qarziga xizmat 
ko‘rsatish bilan bog‘liq xarajatlarni inobatga olingan. Agar, tahlil qiladigan bo‘lsak, mahalliy budjetlarning 
daromadlari bilan xarajatlari o‘rtasidagi farq 2022 - yilda 22 078,2 trln so‘mga farq qilsa, 2024 - yil bu ko‘rsatkich 
2024 yilda bu farq (74 896,7-58 060,1) 16 836,6 trln so‘m bo‘lgan. Bunday farqlar budjetlararo transfertlar bilan 
tartibga solinadi.

Mahalliy budjetlarning daromadalarini shakllantirishda tartibga soluvchi soliqlar hozircha asosiy daromad 
manbai sifatida rol o‘ynamoqda, bulardan tashqari soliqsiz to‘lovlar ham katta fiskal ahamiyatga egadir.

Respublikamizda budjet ijrosini belgilangan parametrlar doirasida ijro etish, budjetdan mablag‘ bilan 
ta’minlashni takomillashtirish hamda mahalliy byudjet mablag‘lardan samarali va maqsadli foydalanish, budjet 

intizomini ta’minlash budjet tizimi oldida turgan muhim vazifalardan biri hisoblanadi. Budjet jarayonlarida, 
jumladan, mahalliy budjet ijrosini qa’tiy ta’minlashda budjetdan birinchi darajali ustivor ijtimoiy xarajatlarni 
moliyalashtirish, mahalliy budjet mablag‘laridan maqsadli, samarali foydalanish borasida olib borilayotgan 
ishlar bilan bir qatorda yechimini kutayotgan muammolar ham mavjud.

Iqtisodiyotni erkinlashtirish jarayoni, bozor mexanizmining takomillashtirilishi va islohotlarning tobora 
chuqurlashib borishi har bir iqtisodiy jarayonni chuqur tahlil qilishni taqozo qilmoqda. Budjet jarayonini mavjud 
qonunchilik asosida, budjet ijrosini belgilangan parametrlar doirasida ijro etish, budjetdan mablag‘ bilan 
ta’minlashni takomillashtirish hamda mahalliy byudjet mablag‘lardan samarali va maqsadli foydalanish, budjet 
intizomini ta’minlash budjet tizimi oldida turgan muhim vazifalardan biri hisoblanadi.

X U L O S A  V A  T A K L I F L A R
Yuqorida keltirilganlardan aytish mumkinki, mahalliy budjetlarning moliyaviy strategiyalarini ishlab chiqishda 

daromadlar yoki xarajatlar bo‘yicha bir tomonlama yondashuv o‘zining natijasini bermaydi degan xulosa qilsak 
bo‘ladi. Shu boisdan, mahalliy budjetlarning moliyaviy strategiyalarini ishlab chiqishda daromad va xarajatlarni 
bir paytda eʼtiborga olish muhim ahamiyyatga ega, shuningdek, mahalliy budjetlar xarajatlaridan samarali 
foydalanishga erishish uchun mahalliy davlat hokimiyati organlarining mas’uliyatini yanada oshirish zarur.

Axborot va ommaviy kommunikatsiyalar agentligi tomonidan
№566955 reyestr raqami tartibi boʻyicha roʻyxatdan oʻtkazilgan.

Litsenziya raqami: №046523. PNFL: 30407832680027


